
Sé’mak
nombor
pemanggil

AYA ada menerima

panggilan telefon

daripada satu nombor
yang tidak diketahui
kepunyaan sesiapa.
Adakah cara untuk
menyemak kepunyaan
siapakah nombor telefon
yang membuat panggilan
tersebut?

-Abdullah, KL.

Pada hari ini, sekiranya
sesiapa menerima
panggilan telefon yang
tidak diketahui kepunyaan
sesiapa menjadi satu
perkara yang ditakuti
atau satu gangguan
terutama sekali dari
bank atau insurans
yang mempromosikan
produknya sehingga
berjam-jam lamanya.
Terdapat juga panggilan
telefon yang membuat
penipuan untuk
memerangkap si penerima
panggilan untuk membuat
transaksi kewangan yang
tidak sepatutnya.

Oleh itu, panggilan
nombor telefon yang tidak
dikenali ini boleh disemak
kepunyaannya menerusi
aplikasi mudah alih atau
aplikasi web.

Antara aplikasi mudah
alih yang boleh digunakan
untuk menyemak nombor
panggilan yang tidak
dikenali adalah aplikasi
Truecaller-Caller ID & Block
dan CallApp-Caller ID &
Block. Kedua-dua aplikasi
ini boleh dimuat turun
secara percuma menerusi
Google Play Store.

Aplikasi Truecaller-
Caller ID & Block dan
Call App-Caller ID
& Block membuat
perkongsian pangkalan
data maklumat hubungi
kesemua pengguna yang
menggunakan aplikasi ini.
Jadi, maklumat pemanggil
akan dipaparkan sekiranya
nombor itu ada dalam
pangkalan data.

Aplikasi web yang
boleh digunakan untuk
menyemak nombor
telefon yang tidak dikenali
adalah seperti TrueCaller
menerusi URL, Log
masuk menggunakan
akaun Google atau akaun
Microsoft. ’

Di Malaysia, kita boleh
menggunakan laman web
semakan nombor telefon
yang disediakan oleh pihak
Suruhanjaya Komunikasi
dan Multimedia Malaysia
(SKMM) di URL, http://
mnpcheck.skmm.gov.my/
MNPQuery.aspx.

Di laman web SKMM itu
juga disediakan cara untuk
menyemak nombor telefon
mengikut jenis operator
telefon menerusi sistem
pesanan ringkas (SMS).

—_ Selamat mencuba.



